
CREATION OF THE CONVEYOR FLOW OF THE SALAD YIELD  
IN OFFSEASON 

 
Abstract. In Kazakhstan, in the framework of diversification of vegetable production, special attention is paid 

to low-prevalence vegetable crops. Conveyor cultivation of green vegetables is important for year-round supply of 
fresh vegetables to consumers. 

Keywords: lettuce head, lettuce leaf, variety, greenhouse, conveyor, yield. 

МАУСЫМНАН ТЫС МЕЗГІЛДЕ САЛАТ ӨНІМІНІҢ  
ТҮСІМІНІҢ КОНВЕЙЕРІН ҚҰРАСТЫРУ 

 
Аннотация. Қазақстанда аз таралған көкөніс дақылдарына көп көңіл бөлінуде. Халықты жыл бойы жас 

көкөніс дақылдарымен қамтамасыз ету үшін жасыл жапырақты көкөністерді өсірудің конвейері жасалынуда.  
Түйін сөздер: қауданды салат, жапырақты салат, сорт, жылы жай, конвейер, өнімділік.  
 
Кіріспе. Салат ерте пісетін көкөніс дақылы. Жапырақтарында аз мөлшерде клетчатка, дəру-

мендер, органикалық (алма, лимон, фоли, қымыздық) қышқылдар мен минералды тұздар жəне 
басқа пайдалы емдік қасиеттері жоғары заттардың мөлшері көп болғандықтан салат дақылын 
Европа, Америка, Азия елдері күнделікті тағамға қолданады. Құрамында аскорбин қышқылы, тиа-
мин, рибофлавин (В1, В2, В6, РР, Е, С) никотин қышқылы, рутин жəне каротин бар. Ондағы шырын 
(сүт) адамның жүйке жүйесін тыныштандырып, ұйқысын қалыпқа келтіреді [1, 2].  

Биохимиялық құрамы жағынан салат көкөністердің ішінде ерекше орын алады. Сонымен 
қатар көмірсулар, 2,5-3,8 % қанттар, кальций, калий, йод, цинк, темір, магний, натрий, фосфор, 
аминқышқылдары жəне қышқылдары бар [3]. Көкөністердің ішінде құрамындағы кальций тұзы 
жағынан – бірінші орынды, темір бойынша – саумалдық пен шнит-пиязынан кейінгі үшінші 
орынды, магний бойынша бұршақ пен кольраби капустасынан кейінгі орынды иеленеді [4]. 

Салат дақылы дəрумендердің қайнар көзі саналады. Сонымен қатар микроэлементтерге – 
марганец, кобальт, мыс, йод, мырышқа өте бай. Үнемі пайдаланса, қанқысымына, семіздікке қар-
сы, ішек ауруларына ем. Жаңадан сығылған шырынымен созылмалы гастритті емдеуге болады           
[5-7]. Ертедегі рим дəрігері Гален салатты ұйқы қашқанда өзі пайдаланған жəне ауруларды 
салаттың балғын жапырағымен, сүтті шырыны - Латекспен емдеген. Аңыздарда айтылғандай Рим 
дəрігері Антонио Музо салатпен император Августтың бауыр ауруын жазған [8]. 

Соңғы 30 жылда жасыл жапырақты дақылдардың түрлері көбейіп, оларды жыл бойы өсіру 
дұрыс жолға қойылуда. Джеймс Монаганның мəліметі бойынша жасыл жапырақты дақылдарды 
өндіріп, сату бойынша бірінші орынды Ұлыбритания мемлекеті, содан кейін Италия, Франция, 

Испания, Германия, Нидерланды, Португалия мемлекеттері алады. Бүкіл əлем бойынша жасыл жа-
пырақты дақылдардың ішінде кең таралған жəне көп қолданылатыны – салат болып саналады [9]. 

Салат ерте пісетін, суыққа жəне жарыққа төзімді, вегетациялық кезеңі қысқа диетикалық да-
қыл. Сондықтан салаттан көктемде ашық танаптан ерте өнім алуға мүмкүндік бар. Салатты жылы-
жайға да, ашық танапқа да өсіруге болады [10, 11]. Əртүрлі сорттарын, себу мерзімдерін жəне 
өсіру түрлерін қолданып, салат дақылының; жасаң өнімімен халықты қамтамасыз ету мақсатында 
салаттың конвейерін қүрастырып өсіруге болады. D. Gray (1977) мəліметтері бойынша +26 жəне 
+28°C температурада өскін пайда болу қаблеттілігі 24,1 жəне 9,9% төмендейді, ал температура 
+30…+34°C бірен саран өскін пайда болады. Температура +36°C тұқым мүлдем өнбейді [12]. Тура 
осындай мəліметтерді «Райк Цваан» фирмасының мамандары да ұсынды (2007) [13]. 

Зерттеу əдісі. Ғылыми зерттеу жұмыстары теңіз деңгейінен 1050 м биіктікте орналасқан 
ҚазККҒЗИ пленкамен жабылған қысқы жылыжайында тəжірибе қойылып, жүргізілді. Тəжірибеге 
Қазақстанның оңтүстік-шығыс аймағына (Алматы облысына) өсіруге рұқсат етілген, Ресейден 
əкелінген салат сорты алынды. 

Өнімнің конвейерлік түсімін тəжірибе қойып, зерттеу үшін, салаттың жапырақты жəне қау-
данды 2 түрі жəне соған сай 2 сорты – Кучерявец одесский; Крупнокочанный алынды.  

Зерттеулерді зертханалық жəне зертханалық танаптық тəжірибелер əдісімен жүргіздік. 
Тəжірибені жоспарлау, қою жəне жүргізу Б. A Доспехов [14]; В. Ф. Белик; Г. Л. Бондаренконың 
[15]; жазған əдістемелері, сорт айырмашылық белгілерін «Методика Государственного сорто-
испытания сельскохозяйственных культур» [16] əдістемесі бойынша іске асырылды.  

Өсімдіктегі жалпы қышқылын С.М.Прокошев əдісімен титрлеу арқылы; қанттылығын Бертран 
əдісін микромодификациялау арқылы; «С» дəруменін Мурри (С дəруменін 1% тұз қышқылының 
ерітіндісін 2,6 дихлорфенолиндофенол Тильманса сырымен титрлеу арқылы)əдісімен жүргізілді. 
Нитраттарды анықтау электродтарды пайдалана отырып потенциометрикалық əдіспен жүргізілді 
[17]. 

Макро жəне микро элементтерді Сербия мемлекетіндегі Нови сад қаласындағы Егін шаруа-
шылығы жəне көкөніс шаруашылығы ғылыми зерттеу институтының зертханасында ТА-Эколаб, 
ТА-LAB.аппаратында анықтадық. 

Жапырақты жəне қауданды салаттардан алынған мəліметтерінің нақтылығын растау үшін 
статистикалық өндеу жүргізілді [18]. 

Зерттеу нəтижелері. Өсіру əдісі мен тұқым себу мерзімдерін салат түрлерінің вегетация 
кезеңінің ұзақтығына, өсіру барысында температураға байланысты фазалар кезеңінің өзгеруіне 
байланысты анықтадық. Конвейерлік түсім бойынша жапырақты жəне қауданды салатты 4 мер-
зімде 10 күндік арақашықтықпен тұқымдарын септік. Тұқым себу тереңдігі -0,5-1 см, көшеттік 
əдіспен себу мөлшері 0,01-0,02 кг/м2.  

Жылыжайда өскіндер пайда болғаннан кейін қолайлы ауа температурасы 2-3 күн +22 0С, ауа 
ылғалдылығы 90 %. Содан кейін жылыжайдағы күндізгі ауа температурасы +18...+22 0С, түнгі 
+16...+17 0С, ауа ылғалдылығы – 75-80% болды. Қаңтар-ақпан айларында жарық мөлшері           
1000 люкстан аз болғанда тəулік бойы 15 күн, содан кейін тəулігіне 14-16 сағат қосымша жарық 
берілді. Қосымша жарықтандыру үшін ДНАТ-400 лампасын қолдандық. Жылыжай ішіндегі мик-
роклимат, яғни жылу, ылғал, желдету, СО2 беру жүйесі қолмен жəне автоматты түрде басқа-
рылады.  

Салат дақылының көшеттерінің жасы себу мерзіміне, жылдың мезгіліне жəне температура 
түзіміне байланысты. Жылыжайда салат тұқымдарын 10 қаңтарда сепкенде жапырақты салаттың 
көшетінің жасы –26 күн, қауданды салатта–32күн; ал 20 қаңтарда – 25 жəне 30 күн; 30 қаңтарда – 
23 жəне 30 күн; 10 ақпанда – 23 жəне 28 күн. Бұл уақытта жақсы дамыған 4-7 жапырағы қалып-
тасады (1-кесте).  

Жапырақты жəне қауданды салаттың өсуі мен даму қарқындылығын, өсімдіктің биомассасын 
жəне өнімді мүшелерін қалыптастырғанын анықтау үшін біз биометриялық көрсеткіштерін 
зерттедік (2, 3-кестелер). Салат дақылының жапырақтануы мен жапырақ тақтайшасының ауданы 
өнімділікке əсер етеді. 

1-кесте – Жылыжайда салат дақылының себу мерзімі жəне көшет жасы 
 

Себу мерзімі Себу күні Көшет жасы (күн) Себу мерзімі Себу күні Көшет жасы (күн) 

Жапырақты салат Қауданды салат 

I  мерзім 10.01 26 I  мерзім 10.01 32 

II мерзім 20.01 25 II мерзім 20.01 30 

III мерзім 30.01 23 III мерзім 30.01 30 

IV мерзім 10.02 23 IV мерзім 10.02 28 

 
2-кесте – Жылыжайдағы жапырақты жəне қауданды салаттың тауарлық пісу дəрежесіндегі биометриясы  

(2015-2016 жж.) 

 
Халқытың денсаулығына негізгі əсер ететін көрсеткіштің бірі сапалы көкөніс дақылын тұтыну. 
Көкөністерді дəрумендердің  қайнар  көзі  санағандықтан,  күнделікті  адамдардың  рационындағы 
құнды бөліктің бірін құрайды. Көкөністердің өнімі дəрумендерге бай таза болғаны дұрыс, себебі 
салат дақылын жасаң күйінде пайдаланамыз. 

Салат құрамында минералды тұздардың көптігімен ерекшеленеді. Колорада штатында салат 
дақылын өте көп қолданады [21], себебі құрамында микроэлементтер жоғары, əсіресе Fe и Zn [22]. 
Бұл салаттың бағалы көрсеткіші. Сондықтан салат макро- жəне микро- элементтердің негізгі 
көздерінің бірі саналады (1–4-суреттер). 

 

Салаттың  
себу  

мерзімдері 

Дегелек 
диаметр
і, см 

Өсім. 
биіктігі, 

см 

Жапырақ  Қаудан  Жапырақ 
дегелегінің 
ауданы, см2 

ұзындығы, 
см 

ені,  
см 

саны 
 

биіктігі, 
см 

диаметр, 
см 

Жапырақты салат, сорт Кучерявец одесский 

I мерзім 25,9 22,0 15,4 28,6 17,0 - - 2326 

II мерзім 28,0 22,7 16,0 28,1 16,0 - - 2499 

III мерзім 29,1 23,8 16,9 30,4 20,5 - - 3224 

 IVмерзім 30,1 24,6 18,6 30,2 22,0 - - 3530 

Sx, %  
НСР05 

Sстан.ауытқу 

0,13 
0,04 

2 
      

0,04 
2,19 
1151 

Қауданды салат, сорт Крупнокочанный 

I мерзім 29,0 24,1 17,0 20,7 19,5 13,4 12,7 2885 

II мерзім 30,6 23,9 19,6 20,2 22,5 14,4 13,6 3264 

III мерзім 30,9 25,2 19,5 21,0 21,5 16,0 13,9 3266 

 IVмерзім 32,0 25,0 21,0 21,3 24,0 17,8 14,1 3738 

Sx, %  
НСР05 

Sстан.ауытқу 

0,13 
0,13 
1,3 

      
0,05 
5,14 
832 

3-кесте – Жапырақты жəне қауданды салаттың өнімділігі (2015-2016 гг.) 
 

Кучерявец одесский Крупнокочанный 

Себу  
мерзімі 

Өсім. 
салм-ы, г 

Өнімд-ік, 
кг/м2 

Өнім 
жинау күні 

Себу  
мерзімі 

Қаудан 
салм-ы, г 

Өнімд-ік, 
кг/м2 

Өнім  
жинау күні 

I мерзім 54 1,78 27.02 I мерзім 204 2,24 21.03 

II мерзім 58 1,90 6.03 II мерзім 223 2,45 28.03 

III мерзім 61 2,00 14.03 III мерзім 222 2,44 5.04 

IVмерзім 63 2,07 24.03 IVмерзім 251 2,76 14.04 

Sx, % 
НСР05 

Sстан.ауытқу 

3,42 
6,17 
2,8 

1,09-2,60 
0,05 
0,5 

 
Sx, % 
НСР05 

Sстан.ауытқу 

0,42 
3,07 
16 

3,43 
0,27 
0,6 

 

 
Кучерявец одесский сортында өнімділік 1,78-2,07 кг/м2 арлығында яғни, ең төменгі көрсеткіш 

1-ші себу мерзімінде, ал жоғары көрсеткіш 4-ші себу мерзімінде болды. Ал қауданды қауданды 
салатта өнімділік 2,24-2,76 кг/м2 аралығында болды.  

Қорытынды. Қорғалған топырақ құрылыстары мен ашық танапта жапырақты жəне қауданды 
салатты өсірудің конвейерін қолдану маусымнан тыс уақытта жергілікті халықты жасыл жапы-
рақты көкөніс дақылдарының өнімдерімен қамтамасыз етудің тиімді жолы болып табылады.  

Қазақстанның оңтүстік-шығыс аймағында жылыжайда салат дақылын көшет арқылы өсірудің 
4 мерзімі: тұқымдарын қаңтарт айының бірінші декадасынан ақпан айының екінші декадасына 
дейін себу ұсынылады. Көшет жасы жапырақты салат үшін 23-26 күн, қауданды салат үшін 28-             
32 күн құрауы керек.  

Көкөніс шаруашылығымен айналысатын шаруашылықтарға жапырақты салаттан Кучерявец 
одесский сортын, ал қауданды салаттан Крупнокочанный сортын ұсынамыз. 

Аннотация. В Казахстане в рамках диверсификации овощеводства уделяется особое внимание мало-

распространенным овощным культурам. Для круглогодичного обеспечения потребителей свежими овощами 
важное значение имеет конвейерное выращивание зеленых овощей. 

